
SMINTAQANING INVESTITSION 

JOZIBADORLIGINI 
OSHIRISH MAQSADIDA 

INNOVATSION MARKETING 
TEXNOLOGIYALARIDAN 

FOYDALANISH
Ahmedov Alim Babaniyazovich

Termiz	davlat	universiteti	Raqamli	iqtisodiyot,
biznes	boshqaruvi	va	ekonometrika	kafedrasi	o‘qituvchisi	

Annotatsiуa:	Ushbu	maqolada	mamlakatimiz	korxonalarining	rivojlanish	potensialini	shakllantirishda	innovatsion	market-
ingning	o‘rni	va	mohiyati	atroflicha	ko‘rib	chiqilgan.	Bundan	tashqari,	Respublikamizda	investitsion	muhitni	yanada	yax-
shilash	uchun	muhim	sanalgan	omillar	va	ularga	eltuvchi	samarali	yo‘llar	ishonchli	argumentlar	orqali	ko‘rsatib	o‘tilgan.

Kalit	so‘zlar:	milliy	iqtisodiyot,	investitsion	muhit,	umumiy	iqtisodiy	rivojlanish,	raqobatbardosh	mahsulot,	daromad,	mod-
ernizatsiya,	resurslar.
Abstraсt:	In	this	article,	the	role	and	essence	of	innovative	marketing	in	shaping	the	development	potential	of	our	country’s	
enterprises	is	considered	in	detail.	In	addition,	factors	considered	important	for	further	improvement	of	the	investment	
environment	in	our	Republic	and	effective	ways	leading	to	them	are	shown	through	convincing	arguments.

Keу	words:	national	economy,	 investment	environment,	general	economic	development,	competitive	product,	 income,	
modernization,	resources.
Аннотация:	В	данной	статье	подробно	рассмотрены	роль	и	сущность	инновационного	маркетинга	в	формиро-
вании	потенциала	развития	предприятий	нашей	страны.	Кроме	того,	убедительно	аргументированно	показаны	
факторы,	 считающиеся	 важными	 для	 дальнейшего	 улучшения	 инвестиционной	 среды	 в	 нашей	 республике,	 и	
эффективные	пути,	ведущие	к	ним.

Ключевые	слова:	национальная	экономика,	инвестиционная	среда,	общеэкономическое	развитие,	 конкуренто-
способный	продукт,	доходы,	модернизация,	ресурсы.

K I R I S H
Jahon	 mamlakatlarining	 iqtisodiyotni	 harakatga	 keltiruvchi,	 uning	 taraqqiyotini	 ta’minlovchi	 va	 yuksak	

darajada	taraqqiy	etishida	hal	qiluvchi	drayver	sifatida	investitsion	siyosatni	boshqarish	muhim	ahamiyat	kasb	
etadi.	 Barqaror	 rivojlanish	 asoslarini	 shakllantirish	 uchun	 jahon	 hamjamiyatiga	 O‘zbekiston	 Respublikasi-
ning	qo‘sh	ilishi	bilan	mamlakatimiz	o‘zgarish	 jarayonini	boshladi,	bu	o‘z	 rivojlanish	 istiqbollari	 va	 imkoniyat-
larini	uchta	komponentning	kombinatsiyasida,	xususan:	 “yashil”	 iqtisodiyot,	ekologiya	va	samarali	 jamiyatda	
maxsus	 qarashga	 asoslanadi	 va	 davlatning	 iqtisodiy	 faoliyatini	 tashkil	 etish	 va	 uni	 amalga	 oshirishdan	 har	
tomonlama	ijtimoiy	samaraga	erishishga	yo‘naltirish	imkonini	beradi.	Ko‘rinib	turibdiki,	iqtisodiy	maqsadlarning	
ekologik	imkoniyatlar	va	ijtimoiy	kutishlar	bilan	o‘zaro	bog‘liqligining	bunday	darajasi	milliy	iqtisodiy	tizimning	
barqaror	rivoj	lanishi	manfaatlariga	mos	keladigan	“iqtisodiy	individualizmdan	ijtimoiy	jamiyatgacha”	meta-prin-
sipini	shakl	lantirishni	talab	qiladi.	Bu	esa	ichki	iqtisodiyotning	innovatsion	yo‘nalishi,	uning	texnik	va	texnologik	
tarkibiy	qismlarini	ko‘paytirish	hisobiga	resurs	xarajatlarini	kamaytirishning	ustun	tamoyillariga	asoslanadi	va	
shuning	uchun	O‘zbekiston	Respublikasida	 “bilimlar	 iqtisodiyoti”ga	asoslangan	 jamiyatni	qurishga	o‘tishning	
dastlabki	bosqichida	katta	moliyaviy	investitsiyalar	talab	qiladi.	

Olib	borilgan	tadqiqotlarda	to‘g‘ridan-to‘g‘ri	xorijiy	 investitsiyalarni	 jalb	etishning	turli	vositalaridan	foyda-
lanish	masalalari	keng	yoritib	berilgan.	Jumladan,	investitsiyalarni	jalb	etishning	venchurli,	konsessiya	hamda	
franchayzing	usullariga	alohida	e’tibor	qaratilgan.	Ammo	hududlar	iqtisodiy	salohiyatidan	kelib	chiqqan	holda	
to‘g‘ridan-to‘g‘ri	 xorijiy	 investitsiyalarni	maqsadli	 yo‘naltirish	masalalari	 ilmiy	 tadqiqotlarda	atroflicha	o‘rganil-
magan.	O‘zbekiston	iqtisodiyotini	rivojlantirishda	hududlar	roli	nihoyatda	muhim	hisoblanadi.	Milliy	iqtisodiyotda	
xorijiy	investitsiyalarni	jalb	etishning	asosiy	muommolaridan	biri,	hududlarda	ularni	to‘g‘ri	taqsimlash	muammo-
sidir.

M A V Z U G A  O I D  A D A B I Y O T L A R  S H A R H I
N.Chuxray	o‘z	tadqiqotida	“Innovatsion	marketingni	innovatsiyalar	bozorida	talab	va	ehtiyojlarni	maksimal	

darajada	qondirish	maqsadida	talabni	shakllantirish	yoki	aniqlashga	qaratilgan	faoliyat”1	-	deb	ta’riflaydilar	va	
eng	ko‘p	hissa	qo‘shadigan	tovarlar,	xizmatlar	va	texnologiyalarga	oid	yangi	g‘oyalardan	foydalanishga	asosla-
nadi.	

Sh.Mustafaqulovning	ta’kidlashicha,	“Mamlakatning	integral	 investitsion	jozibadorligi	–	bu	mamlakatning	
xo‘jalik	rivojlanish	sharoitlarini	tavsiflovchi	va	undagi	investitsion	faollikning	shakllanishiga	ijobiy	yoki	salbiy	ta’sir	
ko‘rsatadigan	obyektiv	ijtimoiy-iqtisodiy,	tabiiy-geografik	va	ekologik	ko‘rsatkichlarning	umumiy	darajasidir”.

Bu	borada,	Y.M.Bajal:	Asosiy	innovatsiyalar	(yangi	tarmoqlarni	yaratishni	ta’minlaydigan)	bugungi	kunda	
takomillashtiruvchilardan	(aniq	tarmoqlarni	tubdan	yaxshilash)	alohida	mavjud	bo‘lishi	mumkin	emas,	balki	faqat	
unga	qo‘shiladigan	infratuzilma	tarmoqlaridagi	tegishli	o‘zgarishlar	sharoitida	mumkin	bo‘ladi2	-	deb,	ta’kidlaydi.

T A D Q I Q O T  M E T O D O L O G I YA S I
Mazkur	maqolada	iqtisodiy	tahlilning	analiz	va	sintez,	induksiya	va	deduksiya,	taqqoslama	kabi	an’anaviy	

usullardan	foydalanildi.	Iqtisodchi	olimlarning	turizmda	tadbirkorlikni	rivojlantirishga	doir	ilmiy-amaliy	qarashlari	
tahlil	qilindi	va	natijalari	asosida	xulosalar	shakllantirilgan

T A H L I L  V A  N A T I J A L A R
XXI	asr	boshlariga	kelib,	mamlakatlar	iqtisodiyotida	investitsiyalarni	jalb	etish,	o‘zaro	tovar	ayirboshlanishi	

uchun	turli	xildagi	iqtisodiy	ittifoqlarga	qo‘shilish,	mehnat	va	kapitalning	erkin	harakatini	ta’minlashga	qaratilgan	
iqtisodiy	siyosatlar	ommalashib	bordi.	Yirik	hududiy	markazlar	hissasiga	jahon	YaIMning	81	foizi,	eksportining	
62	foizi,	investitsiyalarning	83	foizi	to‘g‘ri	kelmoqda.	Investitsiya	siyosati	har	qanday	mamlakatlarning	iqtisodiy	
taraqqiyotini	berilgan	va	unda	sanoatni	 rivojlanish	eng	asosiy	yo‘nalish	hisoblanadi.	Milliy	 iqtisodiyotni	kom-
pleks	rivojlantirishda	investitsion	jozibadorlikni	boshqarish	investitsiya	siyosatini	samarali	yurgizishni	talab	etadi	
hamda	 iqtisodiy	 tarmoqlarning	 tarkibiy	o‘zgarishlari	amalga	oshirishni	 ta’minlaydi.	 Iqtisodiyotning	 real	sektor	
tarmoqlariga	 investitsiyalar	 oqimini	 jalb	 qilish	 iqtisodiy	 rivojlanishning	 yangi	 bosqichini	 boshlab	 beradigan	
asosiy	omildir.	Investitsiyalar	har	qanday	iqtisodiyotni	harakatga	keltiruvchi,	uning	taraqqiyotini	ta’minlovchi,	ish	
o‘rinlarini	yaratuvchi,	aholining	daromad	manbaini	shakllanishiga	hissa	qo‘shuvchi	kuch	ekan,	demak	barcha	
imkoniyatlarni	ishga	solib	iqtisodiyotga	yo‘naltiriladigan	investitsiyalar	hajmini	oshirish	lozim.

Iqtisodiy	adabiyotlarda	investitsiya	muhiti	va	uni	hisoblash	usullarini	ta’riflashning	keng	sohasi	keltirilgan.	
Uning	quyidagi	ta’rifiga	to‘xtalish	maqsadga	muvofiq:	investitsiya	muhiti	–	investitsiya	jarayonlari	kechadigan	
muhitdir.	 U	mintaqada	 investitsiya	 faoliyati	 sharoitlarini	 va	 investitsiya	 riski	 darajasini	 belgilaydigan	 siyosiy,	
iqtisodiy,	huquqiy,	ijtimoiy	va	boshqa	omillar	ta’sirida	shakllanadi.	O‘zbekiston	–	bu,	eng	avvalo,	siyosiy	barqa-
rorlik,	ertangi	kunga	bo‘lgan	ishonch,	ijtimoiy	va	siyosiy	hayotning	barcha	sohalaridagi	islohotlarning	bosqich-
ma-bosqich	borishligiga	asoslangan	davlatdir.	O‘zbekiston	jahonning	yuzdan	ortiq	millat	vakillari	va	o‘nlab	diniy	
konfessiyalar	kelishib	yashayotgan	davlatdir.	O‘zbekitonning	rivojlanishida	asos	bo‘layotgan	qator	islohotlarning	
muvaffaqiyatli	amalga	oshirilishi	tufayli	bugungi	kunda	mamlakatimizda	quyidagilarga	erishish	ta’minlanyapti:

●	 makroiqtisodiy	barqarorlik,	iqtisodiyotning	ichki	va	tashqi	sektorlarining	muvozanatlashganligi,	valyuta	
jamg‘armalarining	o‘sishi;	

●	 yillik	 iqtisodiy	o‘sishning	barqaror	yuqori	sur’atlarini	ko‘proq	 ichki	omillar	hisobiga	o‘rtacha	8%	dara-
jasida	ushlab	turish	uchun	sharoitlar	yaratilishi;	

●	 jami	soliq	yuklamasini	oxirgi	yillarda	deyarli	uch	baravarga	pasaytirish,	bunda	davlat	tomonidan	esk-
porter	korxonalar,	kichik	biznes	subyektlari	va	 investitsiyalarni	amalga	oshirayotgan	va	yangi	turdagi	
mahsulotlarni	o‘zlashtirayotgan	korxonalarga	qo‘shimcha	imtiyozlar	taqdim	etildi;	

●	 bank	nazorati	Bazel	tamoyillariga	qat’iy	rioya	qilinadigan	barqaror	bankmoliya	tizimining	yaratilishi.	Xu-
susan,	bank	kapitalining	yetarliligi	darajasi	23%dan	ortiqroqni	tashkil	qiladi,	bu	xalqaro	standartlardan	
deyarli	3	marta	yuqoridir;	

●	 faol	 investitsiya	 siyosati,	 sanoat	 tarmoqlari	 va	 ishlab	 chiqarish	 infratuzilmasini	 texnik	 modernizatsi-
yalash	hisobiga	yangi	yuqori	texnologik	tarmoqlarni	rivojlantirish.

1	 Чухрай	Н.І.	Формування	інноваційного	потенціалу	підприємства:	маркетингове	і	логістичне	забезпечення.	Монографія.	–	Л.:	
Вид-во	Національного	університету	“Львівська	політехніка”,	2002.	–	315	с.

2	 Бажал	Ю.М.	Экономическая	теория	технологических	изменений:	Учеб.	пособие.	–	М.:	Завет,	1996.	–	240	с

SO‘zbekistonda	 investitsion	muhit	 jozibadorligini	 boshqarish	masalalari	 bo‘yicha	 ilmiy-nazariy,	uslubiy	 va	

amaliy	jihatlari	borasida	mustaqil	tadqiqotlar	olib	borish	yetarli	darajada	emas.	Iqtisodiy	adabiyotlarda	inves-
titsion	muhit	jozibadorligi	sifatida	turli	tushunchalar	talqin	qilinmoqda.	Mamlakatimizda	investitsion	muhit	jozi-
badorligi	iqtisodchi-olimlar	tomonidan	kam	o‘rganilgan	mavzulardan	biri	ekanligi	bilan	birga,	ushbu	masalaga	
hozirda	yangicha	yondashuv	zarurligini	taqozo	etmoqda.	

Mintaqaning	investitsion	jozibadorligini	uning	ma’lum	bir	xususiyati	sifatida	xo‘jalik	yurituvchi	subyektlar	-	
alohida	korxonalarning	raqobatbardoshligini	tahlil	qilishdan	tashqarida	ko‘rib	chiqish	mumkin.	Bu	yoki	boshqa	
yo‘l	bilan	mintaqani	mahsulot	yoki	uning	hududida	 joylashgan	korxonalar	brendlarining	kelib	chiqish	hududi	
sifatida	ko‘rsatishga	imkon	beruvchi	mintaqaviy	brending	vositasini	ko‘rib	chiqish	maqsadga	muvofiqdir.	

Barqaror	rivojlanish	asoslarini	shakllantirish	kontekstida	brending	boshqaruv	organlariga	hududlarning	qiy-
matini	sezilarli	darajada	oshirish,	investitsiya	resurslarini	jalb	qilish,	joriy	iste’molni,	ishlab	chiqarish	hajmini	va	
tabiiy	resurslardan	foydalanishni	oshirishga	imkon	beradi.	Barqarorlik	asosida	mintaqaviy	rivojlanishni	ta’min-
lash	uchun	ushbu	vositadan	foydalanish	faqat	iqtisodiy	sohani	rivojlantirishdan	ko‘ra	muhimroq	natija	va	ijtimoiy	
samara	berishi	mumkin.	Ushbu	yondashuvga	ko‘ra,	mintaqaning,	iqtisodiyot	tarmog‘ining,	umuman	davlatning	
investitsion	jozibadorligi	ko‘rsatkichi	alohida	korxonalar	yoki	hududlarning	investitsion	jozibadorligi	belgilaridan	
iborat	(1-rasm).	

1-rasm: Mintaqa va davlatning investitsion jozibadorligining tarkibiy va mazmuniy tavsiflari

Mintaqaning	 investitsion	 jozibadorligini	 shakllantirishga	 “qattiq”	 omillar,	 ya’ni	 boshqaruv	 organlarining	
qisqa	vaqt	ichida	ta’sirini	o‘zgartirish	qiyin	yoki	imkonsiz	bo‘lgan	omillar	ta’sir	ko‘rsatadi.	Ulardan	eng	muhim-
lari	sifatida:	geografik	joylashuvi,	tabiiy	resurs	salohiyati,	iqlim	sharoiti,	mehnat	resurslari,	intellektual	kapi	tal,	
ichki	bozor	sig‘imini	keltirish	mumkin.	Hududni	rivojlantirishga	investitsiya	kiritish	to‘g‘risida	qaror	qabul	qilishda	
ushbu	omillarning	ta’sir	darajasi	investor	faoliyatining	sohasi,	maqsadlari	va	yo‘nalishlariga	bog‘liq.	Hududlarning	
investitsion	jozibadorligi	ishbilarmonlik	muhiti,	biznesni	tashkil	etish	tartib-taomillarining	murak	kabligi,	hukumat-
ning	ochiqligi,	investitsion	rivojlanish	darajasi	kabi	“yumshoq”	omillarning	(infratuzilmaning	rivoj	lanish	darajasi)	
ta’siriga	ham	bog‘liq3.

Ushbu	omillarning	obyektiv	va	subyektiv	umumlashmalari	to‘plami	mintaqaning	investitsion	imidjini	shakl-
lantiradi,	 bu	 esa,	 shunga	 ko‘ra,	 ijobiy	 va	 salbiy	 belgilarga	 ega	 bo‘lishi	 mumkin.	 Davlat	 boshqaruvi	 nuqtai	
nazaridan	mintaqaning	investitsiya	imidji	va	mintaqaviy	brend	tushunchalari	bir-biri	bilan	chambarchas	bog‘liq,	

3	 Мидлер	 Е.А.,	 Ованесян	 Н.М.	 Инвестиции	 в	 аспекте	 маркетинга:	 рыночная	 природа,	 спецыфика	 маркетингових	 решений	
[Електронний	ресурс]	//	Журнал	«Наука	и	образование:	хазяйство	и	экономика;	предпринимательство;	право	и	управление».	
–	2013.	-	Режим	доступу	до	журн.:	http://www.journal-nio.com/	index.php?option=com_content&view=frontpage&Itemid=1

chunki	mintaqa	 imidji	 uning	 noyob	 brendi	 haqidagi	 g‘oyalardan	 iborat.	O‘z	 navbatida,	mintaqaviy	 brending	
mintaqa	brendini	(yoki	uning	hududidan	kelib	chiqadigan	alohida	mahsulot	brendlarini)	tashqi	bozorda	reklama	
qilish	vositasi	sifatida	ishlaydi.	

Ushbu	vosita	mintaqalar	va	butun	mamlakatlarning	investitsion	jozibadorligini	oshirish	maqsadida	global	
boshqaruv	amaliyotida	keng	qo‘llaniladi.	Raqobatbardosh	mahsulot	brendlarini	shakllantirish	va	ularni	xalqaro	
bozorlarga	 olib	 chiqishda	marketing	 texnologiyalaridan	 foydalanish	 bo‘yicha	 yetakchi	 davlat	 bo‘lgan	AQSh	
misolida	biz	davlatning	milliy	raqobatdosh	pozitsiyalarini	shakllantirish	uchun	milliy	iqtisodiy	tizim	rivojla	nishining	
barqarorligini	ta’minlash	sharoitida	ishlab	chiqaruvchi	brending	imkoniyatlarini	ko‘rsatamiz	(1-jadval).	

1-jadval: 2022-yilda S&P Dow Jones barqarorlik indeksi bo‘yicha yetakchi korxonalar va tarmoqlar
№ Kompaniya nomi Iqtisodiy faoliyat sohasi № Kompaniya nomi Iqtisodiy faoliyat sohasi

1. Aptiv	PLC Avtomobillar	va	butlovchi	
qismlar 6. Walgreens	Boots	

Alliance,	Inc.
Oziq-ovqat	va	asosiy	
mahsulotlar	chakana	savdosi

2. General	Motors	
Company

Avtomobillar	va	butlovchi	
qismlar 7. PepsiCo,	Inc. Oziq-ovqat,	ichimliklar	va	

tamaki

3. Bank	of	America	
Corporation Bank,	moliyaviy	faoliyat 8. Becton,	Dickinson	and	

Company
Sog‘liqni	saqlash	uskunalari	
va	xizmatlari

4. Caterpillar	Inc Kapital	tovarlar 9. The	Walt	Disney	
Company Media	va	o‘yin-kulgi

5. ConocoPhillips Energiya 10. Agilent	Technologies,	
Inc.

Farmasevtika,	biotexnologiya	
va	hayot	fanlari

1-jadvalda	 keltirilgan	 korxonalar	 va	 tarmoqlarning	barchasi	 dunyoga	mashhur	AQSh	brendlari.	Bunday	
shon-shuhrat	va	ularning	tovarlarining	tan	olinishi	ishlab	chiqaruvchi	mamlakatni	noyob	biznes	brendlari	port-
felining	egasi	sifatida	 joylashtirishga,	uning	biznes	yuritish	va	 investitsiyalarni	rivojlantirish	uchun	qulay	sha-
roitlarni	 yaratuvchi	mamlakat	 sifatida	 ijobiy	 imidjini	 shakllantirish,	 xususan,	 sanoat	 ishlab	 chiqarishi,	 kimyo,	
aerokosmik,	mudofaa	sanoati	kabi	ishlab	chiqarish	tamoqlarini	kengaytirishga	imkon	beradi.	Shunga	qaramay,	
sifat,	 innovatsiyalar	 va	 qiymat	 xususiyatlari	 to‘plami	 bo‘yicha	 ushbu	 ishlab	 chiqaruvchilarning	 mahsulotlari	
bozorda	noyob	va	almashtirib	bo‘lmaydigan	bo‘lishi	shart	emas.	

Ta’kidlash	joizki,	bu	xususiyatlardan	birortasining	yetishmasligi	ishlab	chiqaruvchining	brendi	va	uning	kelib	
chiqqan	mamlakatining	 shuhrati,	 xaridorlarning	 tanlovini	 belgilaydigan	 ijobiy	 imidji	 bilan	 qoplanadi.	 Bundan	
tashqari,	 milliy	 rivojlanish	 jarayonlarining	 barqarorligi	 ham	 butun	 dunyoga	 hududiy	 rivojlanishning	 iqtisodiy,	
ekologik	va	ijtimoiy	tarkibiy	qismlarini	muvozanatlash	qobiliyati	bilan	tanilgan	mamlakat	brendidir,	bu	esa	ijobiy	
investitsiya	imidjini	shakllantirish	imkonini	beradi.	

Umuman	olganda,	dunyoning	istalgan	mamlakatining	har	bir	mintaqasi	nafaqat	ijtimoiy-iqtisodiy	munosa-
batlarning	rivojlanishi	sharoitida,	balki	 ijtimoiy-iqtisodiy	munosabatlarning	kengayishi	sharoitida	ham	shaklla-
nadigan	o‘ziga	xos	tasavvurga	ega	bo‘lgan	yoki	ifoda	etilmagan	obro‘si	yoki	milliy	ishlab	chiqaruvchilar	mahsu-
lotlarini	tashqi	bozorlarga	kompleks	marketing	targ‘ibotini	tashkil	etish	bo‘yicha	aloqalari	tarmog‘iga	ega	bo‘lishi	
mumkin.	

Shuning	uchun	tasvir	sifati	nafaqat	mahsulotning	xususiyatlariga,	balki	mahsulot	ishlab	chiqaruvchilari	va	
boshqaruv	organlarining	o‘z	mahsulotini	ilgari	surish	hamda	qulay	joylashtirish	bo‘yicha	marketing	chora-tad-
birlari	majmuasini	shakllantirish	bozorda,	uning	ijobiy	imidjini	yaratish	va	mahsulot	haqida	ma’lumot	tarqatish	
bo‘yicha	sa’y-harakatlarining	maqsadga	muvofiqligiga	bog‘liq.

Investor	 uchun	 mamlakatning	 investitsion	 jozibadorligini	 baholash,	 uning	 imkoniyatlarini	 hisobga	 olish	
muhim	masala	sanaladi.	Bugungi	 kunda	O‘zbekistonda	qulay	 investitsiya	muhitini	muntazam	 ravishda	yax-
shilab	borishni	 ta’minlash	ustuvor	vazifadir.	Bunda	davlatning	asosiy	vazifasi	kapital	 jalb	qilish	uchun	qulay	
investitsiya	muhitini	yaratish	va	uning	jozibadorligini	oshirish	bilan	izohlanadi.	Xorijiy	investitsiyalarni	milliy	iqti-
sodiyotga	jalb	etishdan	manfaatdorlik	har	qanday	davlatning	o‘z	 investitsiya	siyosatini	 ishlab	chiqishini	 talab	
etadi.	Bu	siyosat	xorijiy	 investitsiyalarni	 jalb	etishning	o‘ziga	xos	yo‘nalishini,	 shuningdek,	ularni	 jalb	etishni	
rag‘batlantirish	tizimini	aniqlab	beradi	va	investitsiya	faoliyatining	huquqiy	tartibini	belgilaydi.	O‘zbekiston	Res-
publikasi	Prezidenti	Sh.M.Mirziyoevning	Oliy	Majlisga	Murojaatnomasida:	“Jahon	tajribasi	shuni	ko‘rsatadiki,	
qaysi	 davlat	 faol	 investitsiya	 siyosatini	 yuritgan	bo‘lsa,	 o‘z	 iqtisodiyotining	barqaror	 o‘sishiga	erishgan.	Shu	
sababli	ham	investitsiya	–	bu	 iqtisodiyot	drayveri,	o‘zbekcha	aytganda,	 iqtisodiyotning	yuragi,	desak,	mubo-
lag‘a	 bo‘lmaydi.	 Biz	 faqat	 investitsiyalarni	 faol	 jalb	 qilish,	 yangi	 ishlab	 chiqarish	 quvvatlarini	 ishga	 tushirish	
hisobidan	 iqtisodiyotimizni	 jadal	 rivojlantirishga	erishamiz.	 Iqtisodiyotdagi	 ijobiy	natijalar	esa	 ijtimoiy	sohada	
to‘planib	qolgan	muammolarni	tizimli	hal	etish	imkonini	yaratadi.	Buni	hammamiz	chuqur	tushunib	olishimiz	va	

Sishimizni	shu	asosda	tashkil	etishimiz	shart.	Xorijiy	 investitsiyalarni	keng	jalb	qilish	uchun	mamlakatimizning	

investitsiya	salohiyatini	to‘la	namoyon	etish	choralarini	ko‘rishimiz	kundalik	hayotimizdan	joy	olgan	eng	dolzarb	
masalalardan	biri	bo‘lmog‘i	lozim”,	deb	ta’kidlab,	xorijiy	investitsiyalarning	iqtisodiyotni	rivojlantirishdagi	g‘oyat	
muhim	ahamiyatini	va	uni	jalb	qilishning	dolzarbligini	e’tirof	etadi.	

Jahon	hamjamiyatida	globalizatsiya	jarayoni	kechmoqda.	Globalizatsiya	jarayoniga	qo‘shilish	bu	dunyoning	
yetakchi	davlatlari	bilan	hamkorlikda	bo‘lish,	 iqtisodiy,	siyosiy	va	 ijtimoiy	sohadagi	davlat	siyosatining	o‘zaro	
manfaatli	asosda	bu	davlatlar	siyosatiga	mos	kelishidir.	Shu	nuqtai-nazardan	O‘zbekiston	jahon	hamjamiyati	
oldida	bugungi	kunda	o‘zining	ijtimoiy-iqtisodiy	rivojlanish	darajasi,	dunyo	xaritasida	geografik	joylanishi,	tabiiy	
resurslarining	tarkibi	va	zaxirasi,	hukumat	olib	borayotgan	investitsiya	siyosati	va	boshqalar	bilan	muhim	rol	
o‘ynaydi.	Bu	esa,	o‘z	navbatida,	 xorijiy	 investitsiyalarning	kirib	kelishi	uchun	qulay	 investitsiya	muhiti	barpo	
etish	zaruriyatini	 ko‘rsatadi.	Shu	maqsadda	mamlakatimiz	Prezidenti	Shavkat	Mirziyoev	 tomonidan	 investit-
sion	muhitning	jozibadorligini	oshirish	maqsadida	“O‘zbekiston	Respublikasida	investitsiya	muhitini	tubdan	yax-
shilash	chora-tadbirlari	to‘g‘risida”gi	Farmoni	2018-yil	2-avgustda	e’lon	qilindi.	Ushbu	farmonga	ko‘ra:	

●	 O‘zbekiston	Respublikasiga	investitsiya	kiritgan	chet	el	fuqarolari	va	fuqaroligi	bo‘lmagan	shaxslarga	
ko‘p	martalik	uch	yillik	viza	olish	va	uning	amal	qilish	muddatini	O‘zbekiston	Respublikasi	hududidan	
chiqish	zaruratisiz	cheklanmagan	miqdorda	uzaytirish	huquqi	berildi;	

●	 chet	el	investitsiyalari	ishtirokidagi	korxonalar	ustav	fondidagi	xorijiy	investitsiyalar	ulushining	eng	kam	
miqdori	30	foizdan	15	foizgacha	kamaytirildi;	

●	 chet	el	 investitsiyalari	 ishtirokidagi	korxonaning	 ishtirokchisi	 sifatida	xorijiy	yuridik	shaxs	qatnashishi	
shartligi	to‘g‘risidagi	talab	ham	bekor	qilindi;	

●	 chet	el	 investitsiyalari	 ishtirokidagi	korxonalar	ustav	 fondining	eng	kam	miqdori	600	million	so‘mdan	
(kamida	76	ming	dollar)	400	million	so‘mgacha	(50	ming	dollarga)	kamaytirildi;	

●	 O‘zbekiston	 Respublikasi	 Ichki	 ishlar	 vazirligi	 mamlakat	 iqtisodiyotining	 ustuvor	 sohalariga	 katta	
miqdorda	investitsiya	kiritgan	chet	el	 fuqarolariga	“Faxriy	fuqaro”	maqomini	berish	tartibini	 joriy	etish	
bo‘yicha	takliflar	kiritishi	talab	qilindi;	

●	 qishloq	 xo‘jaligiga	 mo‘ljallanmagan	 yer	 uchastkasini	 50	 yilgacha	 muddatga,	 lekin	 arizada	 ko‘rsatil-
ganidan	kam	bo‘lmagan	muddatga	investitsiya	loyihalarini	amalga	oshirish	uchun	uzoq	muddatli	ijaraga	
berish;	

●	 ko‘chmas	 mulk	 obyektlarini	 (mehmonxonalar,	 savdo	 obyektlari,	 madaniy-ko‘ngilochar	 majmualar,	
maishiy	 xizmat	 ko‘rsatish	 obyektlari,	 ta’lim	 va	 tibbiyot	 tashkilotlari,	 yo‘l	 infratuzilmasi	 va	 boshqalar)	
qurish	uchun	yer	uchastkalariga	doimiy	egalik	qilish	huquqini	auksion	orqali	sotish.

Bundan	tashqari	“Investitsiyalar	va	investitsiya	faoliyati	to‘g‘risida”gi	qonunida	o‘z	aksini	topgan	O‘zbeki-
stonda	investorlar	uchun	soliq	og‘irligini	pasaytirish	va	soliqqa	tortish	tizimini	soddalashtirish,	sog‘lom	raqobat	
muhitini	qo‘llab-quvvatlashga	yo‘naltirilgan	soliq	siyosati	va	soliq-tarif	boshqaruvi	 islohotlari	 jadal	sur’atlarda	
amalga	oshirilmoqda	.	Rivojlangan	mamlakatlarda	to‘plangan	boy	tajribalar,	amalga	oshirilgan	islohotlar,	qabul	
qilingan	qarorlar	 va	 chora-tadbirlarning	 tub	mohiyatini	 o‘rganish,	 yutuq	 va	 kamchiliklarini	 ilmiy	 jihatdan	 tan-
qidiy	tahlil	qilish	milliy	iqtisodiyotimizning	taraqqiyoti	uchun	har	tomonlama	dastak	vazifasini	o‘taydi.	Binobarin,	
xalqaro	maydonda	mavjud	bo‘lgan	boy	tajribalar,	zamonaviy	tendensiyalar	yildan-yilga	takomillashib,	o‘zgarib	
bormoqda.	 Xususan,	 investitsiyalarni	 jalb	 etish,	 ularni	 ekport	 va	 import	 qilish,	 investorlarning	manfaatlarini	
himoya	qilish,	investitsion	faollik	va	raqobatbardoshlikni	oshirish	bilan	bog‘liq	masalalar	shular	jumlasiga	kiradi.

So‘nggi	bir	necha	yil	 ichida	O‘zbekiston	 jadal	 iqtisodiy	o‘zgarishlarni	boshdan	kechirdi	va	xalqaro	ham-
jamiyatda	biznes	va	investitsiyalar	uchun	turli	xil	to‘siqlarini	bartaraf	etishda	ochiqlik,	yangilanish	va	qat’iyatlilik	
ramzlaridan	biri	sifatida	 tobora	ko‘proq	namoyon	bo‘lmoqda.O‘zbekiston	Respublikasining	“Investitsiyalar	va	
investitsiya	faoliyati	to‘g‘risida”gi	Qonunini	samarali	ijro	etilishi	uchun	investorlar	bilan	Investitsiyalar	va	tashqi	
savdo	vazirligi,	hokimliklar,	xorijdagi	diplomatik	vakolatxonalar	va	 tijorat	banklari	 rahbarlari	o‘rinbosarlaridan	
iborat	bo‘lgan	davlat	hokimiyat	organlari	hamkorligining	4	bosqichli	mexanizmi	muvaffaqiyatli	yo‘lga	qo‘yilgan.	
Ushbu	mexanizm	investorlarning	barcha	so‘rovlariga	tezkor	javob	qaytarish	va	qonunda	nazarda	tutilgan	chora-	
tadbirlar	amalga	oshirilishining	samaradorligini	kerakli	tarzda	nazorat	qilish	imkonini	beradi.

Shu	 nuqtai	 nazardan,	 Yevropa	 tiklanish	 va	 taraqqiyot	 bankining	 ko‘magi	 bilan	 tuzilgan,	 Respublikada	
faoliyat	yuritayotgan	investorlar	bilan	bevosita	muloqotni	 ta’minlaydigan	O‘zbekiston	Respublikasi	Prezidenti	
huzuridagi	Xorijiy	 investorlar	kengashining	 rolini	 ta’kidlash	muhim	ahamiyatga	ega.Xalqaro	hakamlik	sudlari	
institutining	rivojlanishi	ham	faol	qo‘llab-quvvatlanmoqda.	O‘z	navbatida,	bu	mamlakat	investitsiya	muhitining	
muhim	va	tizim	tashkil	etuvchi	tarkibiy	qismi	bo‘lgan	qonun	ustuvorligini	hamda	davlat	va	mahalliy	investorlar	
zimmasidagi	majburiyatlarning	to‘g‘ri	bajarilishini	ta’minlaydi.Shu	bilan	birga,	jahon	amaliyoti	va	tajribasi	shuni	

ko‘rsatadiki,	 biznesning	 investitsiya	 va	 innovatsion	 faoliyatiga	 to‘sqinlik	 qilayotgan	muammolarni	 endi	 oddiy	
vositalar	bilan,	ya’ni	imtiyozlar	berish	yoki	yangi	deklarativ	me’yorlarni	nashr	etish	bilan	hal	qilishning	imkoni	
yo‘q.

Xususiy	investitsiyalarni	faollashtirish	uchun	tadbirkorlik	faoliyatini	erkinlashtirish	talab	etiladi.	Biznes	bilan	
doimiy	muloqot,	muayyan	sektorlarning	rivojlanishiga	to‘sqinlik	qiladigan	to‘siqlarni	aniqlash	va	yengib	o‘tish	
bo‘yicha	astoydil	ish	olib	borish	kerak.	Shu	munosabat	bilan	quyidagi	yo‘nalishlar	bo‘yicha	faol	ish	olib	boril-
moqda.

Birinchidan,	iqtisodiy	o‘sishning	bir	maromdagi	yuqori	va	barqaror	sur’atlarini	saqlab	qolish	uchun	mam-
lakat	iqtisodiyotining	barqaror	va	raqobatbardosh,	bank	tizimi	aktivlarining	katta	qismi	xususiy	investorlar	qo‘lida	
bo‘lgan	modelini	shakllantirish	zarur.

Ikkinchidan,	 investitsiyaviy	 jozibadorlikni	oshirish	va	barqaror	 iqtisodiy	o‘sishning	asosiy	omillaridan	biri	
bo‘lgan	 infratuzilmaga	 yo‘naltirilgan	 investitsiyalarining	 jadal	 o‘sishini	 ta’minlash	 maqsadida	 davlat-xususiy	
sheriklik	va	 loyihalarni	moliyalashtirish	vositalarini	 rivojlantirish	orqali	 investitsiyaviy	 faoliyatni	 rag‘batlantirish	
ham	faol	tarzda	olib	borilmoqda.

Uchinchidan,	raqamlashtirish	va	davlat	xizmatlarini	masofaviy	taqdim	etish	orqali	investitsiya	loyihalarini	
amalga	oshirishda	byurokratik	to‘siqlar	va	cheklovlarni	to‘liq	bartaraf	etish	uchun	investorlar	va	davlat	o‘rtasi-
dagi	munosabatlar	optimallashtirilmoqda.	Shaffoflikni	maksimal	darajada	 ta’minlash	va	korrupsiyaning	oldini	
olish	uchun	xorijiy	investorlarning	murojaatlari	va	so‘rovlari	bilan	ishlashni	tashkil	etish	sifati	yaxshilanmoqda.

To‘rtinchidan,	 ish	 kuchi	 va	 kapitalning	 iqtisodiyotning	 qonuniy	 sektorlaridan	 yashirin	 iqtisodiyotga	 oqib	
ketishiga	olib	keladigan	tranzaksiya	xarajatlarining	kamayishi	kuzatilmoqda.

Beshinchidan,	kelgusida	texnologik	yutuqlarga	erishish	nuqtasiga	aylanishi	va	keyingi	20-30	yil	davomida	
mamlakat	ishlab	chiqarish	quvvatlarini	rivojlanishi	uchun	zamin	yaratishi	mumkin	bo‘lgan	O‘zbekistonning	eng	
istiqbolli	sohalariga	yo‘naltirilgan	investitsiya	siyosati	strategiyasi	ishlab	chiqilmoqda.

Investitsiya	muhiti	mamlakatdagi	barcha	faoliyat	sohalariga	ta’sir	ko‘rsatishini	inobatga	olgan	holda,	islo-
hotlar	ko‘lami	iqtisodiy,	institutsional,	ta’lim,	sog‘liqni	saqlash,	qishloq	xo‘jaligi,	suv	ta’minoti,	energetika,	trans-
port	va	boshqa	yo‘nalishlarni	qamrab	oldi.	Shuningdek,	tadbirkorlarni	va	investitsiya	loyihalari	tashabbuskorla-
rini	amaliy	qo‘llab-quvvatlashga	katta	e’tibor	qaratilmoqda.	Ushbu	yo‘nalishdagi	eng	yorqin	misol	-	bu	2020-yilda	
tuzilgan	eksport	va	investitsiyalarni	rivojlantirish	masalalari	bo‘yicha	Hukumat	komissiyasining	faoliyati	bo‘lib,	
uning	vazifalariga	tadbirkorlar	va	eksportchilar	bilan	yaqin	hamkorlik	qilish,	pandemiya	tufayli	yuzaga	kelgan	
cheklovlar	bilan	bog‘liq	muammolarni	taxlil	qilish,	shuningdek,	har	bir	tadbirkorlik	subyektining	muammosini	hal	
qilishda	individual	yondashuv	asosida	tezkor	va	samarali	yechimlarni	ishlab	chiqish	va	amalga	oshirish	kiradi.

X U L O S A
Bugungi	 kunda	O‘zbekistonga	 xorijiy	 investitsiyalarning	 investitsion	mablag‘larini	 jalb	 etish	 bo‘yicha	 bir	

qator	masala	va	muammolarning	haligacha	ochiq	qolayotganligini	ta’kidlash	lozim	bo‘ladi.	Iqtisodiyotga	xorijiy	
investitsiyalarni	jalb	etishda	davom	etib	kelayotgan	past	ko‘rsatkichning	sabablarini	aniqlash	maqsadida	Tashqi	
ishlar	vazirligi	(TIV)	O‘zbekistonda	ishlash	tajribasiga	ega	xorijiy	sarmoyadorlar,	biznesmenlar	va	moliya	tashki-
lotlarining	ekspertlari	o‘rtasida	so‘rovnoma	o‘tkazgan.	Ular	O‘zbekistonga	sarmoya	oqimini	to‘xtatib	qo‘yayotgan	
qator	omil	va	sharoitlarning	ba’zilari	sifatida	quyidagilarni	sanab	o‘tishgan:	

●	 bank-kredit	tizimining	takomillashmagani;	

●	 sarmoyadorlar	huquqlarining	zaif	himoyasi	va	yetarli	darajada	samarali	bo‘lmagan	sud	tizimi;	

●	 ma’muriy-byurokratik	to‘siqlar	(ko‘plab	xorijiy	kompaniyalar	o‘z	faoliyatini	amalga	oshirish	uchun	litsen-
ziya	va	ruxsat	olish	tartib-qoidalaridan	norozi);	

●	 past	investitsiya	reytingi.

O‘zbekistonda	qulay	investitsiya	iqlimi	yaratilishi	uchun	keng	harakat	qilinmoqda,	bu	borada	xorijiy	inves-
torlarga	 turlicha	moliyaviy	 imtiyozlar	 va	 huquqlar	 berilgan,	 bozor	 infratuzilmasi	 shakllantirilmoqda.	 Shuning	
bilan	birgalikda	quyidagi	tadbirlar	investitsiya	iqlimini	yanada	yaxshilash	imkoniyatini	beradi:	

●	 so‘mning	qadrini	ko‘tarish;	

●	 mulk	dahlsizligini	ta’minlash,	

●	 investorlar	haq	huquqini	himoyalashni	yanada	oshirish,	

S●	 bank	foizi	stavkalarini	barqarorlashtirish;	islohotlarning	bosqichma-bosqich	amalga	oshirilishini	hisobga	

olgan	holda	soliq	tizimini	ilmiy	asoslangan	holda	takomillashtirish;	

●	 ma’muriy	buyruqbozlik	holatlariga	chek	qo‘yish;

●	 O‘zbekistondagi	aksiyadorlik	jamiyatlarining	aksiyasi	nufuzini	va	uning	likvidliligini	oshirish,	xorijiy	inves-
torlarni	ularga	jalb	eta	bilish,	qimmatli	qog‘ozlar	bozorini	rivojlantirish.

Rivojlangan	mamlakatlarning	tajribasi,	bosib	o‘tgan	yo‘li,	iqtisodiy	rivojlanishni	ta’minlash	yo‘lida	mamlakat-
ning	investitsion	muhitni	sog‘lomlashtirish	borasida	qabul	qilgan	qonunlari,	ishlab	chiqqan	qarorlarini	o‘rganish,	
investitsiyalari	kengroq	 jalb	etish	bo‘yicha	 ishlab	chiqqan	usul	va	uslublarining	kerakli	 jihatlarini	O‘zbekiston	
sharoitiga	tatbiq	etish	muhim	masalalardan	hisoblanadi.	Zero,	to‘plangan	tajribalarni	mamlakatning	o‘ziga	xos	
xususiyatlarini	 inobatga	olgan	holda	tatbiq	etilishi,	tavakkalchilikni	pasaytirishga,	mavhumlikni	oldi	olinishiga,	
yuqori	samaradorlikning	ta’min	etilishiga	olib	keladi.

